
“Goengguen, daeuj ba, haeuj daeuj guhcaemsz
ei.” Lauxgawj youq bakdou ragdawz fwngz Luz
Bingz.

Seizneix Luz Bingz cij lumj guh fangzhwnzloq
ndaw sim de naemj

dauq singj gvaqdaeuj,

mboujndaej youq gizneix dingz baenz nanz.
Mboujlwnh dwg cib bi gaxgonq roxnaeuz dwg
seizxneix, de cungj nyinhnaeuz liz gizneix yied gyae
yied ndei.

“Mwngz lizhai Sanghaij ndaej geijlai bi la?”
Sung Yingjyiz cam.

“Rim cib bi lo.”Luz Bingz naeuz.

Youq Sanghaij aen fanden he, Luz Bingz caeuq
Sung Yingjyiz seizneix cingq laeglemx youq gwnz
mbonq doxing doxgot. Dwg Sung Yingjyiz dingh aen
fuengz neix, hix dwg Sung Yingjyiz iu Luz Bingz
gvaqdaeuj. Daj Luz Bingz gietvaen le, baezneix dwg

baeznduj song boux caemh ninz aen mbonq he
Daj 1948 nienzdaej 1949 nienz
cawzcin, youq Sanhsih bae daengz Sanghaij le,

itcig  daengz

ndangdaej songde cijndaej baenzneix doxdep.

Songde doxhaeb  doxnyaenj,doxndiep doxgyaez,
doxgot doxumj baenz haemh, bouxlawz cungj mbouj
baiqlaeujninz.

“Seizneix mwngz dauqdaej ndaej dauqma
Sanghaij lo.”Sung Yingjyiz naeuz.

“Dwg.”

“Hoeng gou dwg baeznduj daengz Sanghaij.
Sanghaij caen gyaeu. Ngoenzlwenz gou caeuq
Veimenz bae youz baenz ngoenz, youq bouqdiemq
cawx le haujlai doxgaiq. Veimenz bang mwngz cawx
diuz gaenheuxhoz he, hawj mwngz la?”

“Hawj lo.”

“Dwg gou heuh de cawx. Gou yawj hwnj mbaw
gaenheuxhoz neix, gou naeuz gobiuj cug mbaw
gaenheuxhoz neix itdingh gig ndei yawj, Veimenz
couh cawx lo.”

“Veimenz mbouj saenq gou dwg gobiuj mwngz,
baezlaeng youq dangqnaj de gaej heuh gou gobiuj.”

“De rox gijmaz la?”

“Mbouj. Hoeng de couh dwg mbouj saenq, de
naeuz daj song lwgda mwngz yawj gou haenx couh
rox gou mbouj lumj gobiuj mwngz.”

“Yez Gyanghconh couh yawj mbouj ok.”

“Lau dwg de cang huk bw.”

“Mbouj

leixlangh de, gou mbouj lau de,

seizneix. Gou siengj caeuq mwngz youq doxcaez
couh youq doxcaez.”

“Songraeuz miz geijlai nanz mbouj youq
doxcaez la?”

“Daj mwngz caeuq Veimenz gietvaen le couh
mbouj doxumj gvaq.”

“Songraeuz baelaeng baenzlawz guh?”

“Gou hix mbouj rox. Gou caenh rox gou gyaez
mwngz, vihle mwngz, gou gijmaz cungj haengj guh.”

“Gou hix gyaez mwngz, hoeng gou lijcaengz
ndaej bang mwngz guh saek yiengh. ”

“Mwngz hawj gou vaiqvued, vaiqvued couh
vuenyungz, baenzneix couh gouq lo.”

“Ai, mwngz daugbae diegyouq gaxgonq mwngz
yawj gvaq mbouj caengz? Seizlawz hix daiq gou
bae?”

“Gou bae gvaq lo, hoeng bouqfeigyaeuj gaenq
mboujmiz lo.”

“Saefouh mwngz ne?”

“Dai lo. Gou gaj vunz Yizbwnj le, saefouh couh
heuh daxboh mwngz daiq gou deuz, de caeuq doxboh
daxboh mwngz

mwngz dwg baengzyoux ndei,

dingjlingz  daeuj Sanghaij guh gaicawx. Vunz
Yizbwnj ra mbouj raen gou, couh gaemh saefouh gou
hwnjdaeuj.”

“Mwngz vihmaz gaj vunz Yizbwnj?”

“Vunz Yizbwnj gaemh’ ej dahlwg saefouh, gou
bungz daengz lo. Gou rag bouxvunz Yizbwnj haenx,
caeuq de doxhoenx, gwnz ndang gou miz fagdaeq he,
gou yungh fagdaeq heh conghhoz de.”

“Dahlwg saefouh mwngz ne?”

“Wngdang hix deng vunz Yizbwnj gaj dai lo,
gou naemj.”

“Mwngz gizsaed ndaenq vunz Yizbwnj dahraix.”

“Dwe.”

“Gvaqlaeng mwngz bang vunz Yizbwnj guh
sach, naeuz mwngz dwg hangenh, gou couh mbouj
saenq.”

“Gou dwg bang daxboh mwngz, gou mbouj hawj
vunz henzndang gou aenvih gou ngaiz dai.”

“Gou saenq mwngz.”

“Gvaqlaeng 1lij dwg mwngz gaeuq daxboh
mwngz caeuq gou.

“Gou gangj gvaq, vih bouxyoux gou gyaez
haenx gou gijmaz cungj haengj bae guh. Caenhmiz
bouxyoux gou gyaez haenx lij lix, ngoenzceij gou cij
vandiemz.”

“Gou siengj lix, hoeng gou seizneix lij dang
bing, youq ndaw ginhdui nduknaeuh baenzneix, gou
mbouj rox ndaej lix daengz seizlawz.”

“Mboujguenj fatseng gijmaz saeh, mwngz
itdingh aeu lix, rox lwi?”

Sung Yingjyiz fonj ndang bamz daengz gwnz
ndang Luz Bingz, gij byoemgyaeuj youh ndaet youh
ndaem haenx hoem dawz aen naj swhgeij caeuq aen
naj Luz Bingz. Luz Bingz yaengx fwngz bued hai
bwn’ gyaeuj, yawjraen song lwgda youxsau yousim
youh hoengzgwd.

71 swh swheangj daiq bing gijyi mbouj baenz,
ngaiz ginhcangj Yez Gyanghconh dwk baih lo.
Swheangj Danz Dun ngaiz lamh daengz dangqgnaj
Yez Gyanghconh. Yawj boux beixnuengx gaenriengz
swhgeij haujlai bi neix, raemxda Yez Gyanghconh
raebyoeghyoeg. De naeuz mwngz lij miz gijmaz
iugouz, gangj hawj gou. Danz Dun naemj yaep he,
naeuz gou daengx ndang cungj haeugyaq, mwngz
hawj gou swiq ndang mbat he, ceiq ndei dwg fei baez
gyaeuj dem, mboujne gou baenzneix uqlah, lau dwg
hwnj mbouj ndaej diendangz, ngaiz roengz deihlauz
ne.

“Baenzneix heuh Luz

Yez Gyanghconh naeuz:
Bingz bang mwngz fei ba.”



